
rereh. Nanging jadiastoen asapoenikă, taler tan wēnten sidă antoek 
titiang ngoetasang, soantoekan oetang poenikă tan 
wēnten keni wilangin akēhipoen. Sekēwanten sanē toenas. 
titiang ring Widinē, doemadak mangdă pandjang toeoehipoenē 
mekekalih.

Antoek djinahē sanē oeboeh titiang, poerika kewiaktian-
ipoen anggēn titiang naoer bajahan pianak titiangē meseko-
lah. Jēning pianak-pianak titiangē kerahajoean, kalih wēnten 
soeētjan Sangiang Peramă Kawi ring ipoen, oening ipoen nge-
rereh peboektian, mewit saking kemidepanipoenē, poenikă 
sanē soeksemajang titiang pisan. Semalih jan titiang sam-
poen tan wēnten meresidaang mekarjă, taler ipoen sanē djagi 
sakitin titiang, Powēwēhipoenē, poenikă oepamiang titiang 
anakan djinahē sanē nem dasă bidang, penaoer bajahanipoenē 
sedaweg ipoen mesekolah.

Moenggoeing djinahē nem dasă bidang poenika sanē koe-
tang titiang, tegesipoen poenikă anggēn tiliang ngingoe pen-
djeroan peloenggoeh Tjokor I Dēwă, njaman titiangē sanē loeh
sareng kekalih. Saking soeē ipoen sakit, raoeh mangkin tan 
meresidajang ngerereh tedă. Jadiastoen ipoen tan wēntan 
meresidajang patjang memales piteresnan titiangē, titiang tan 
wēntan ngemanahin. Seantoekan tan wēnten sedană poenikă 
patjang itjal. Kaping kalih mangdă sampoen titiang keoetjap 
tan wēnten ngeroengoeang njamă".

Waoe Sang Peraboe miarsă atoeripoenē asapoenikă, raris , 
Idă meweljană: ,,Jan pitoei akēto, melah pesan kekentjan 
nanangē. Ento mitoeiang nanang anak bisă memēmē moeah 
mebapă, mepianak moeah menjamă. Anakē anē ngelah ke-
neh boekă idep nanangē pedas lakar nepoekin kerahajoean. 
Mani gelah maang jarik asockat winih atenah". Woes poe-
nikă Sang Peraboe raris memargă. Bendjangnē Nang Tam-
ped wiakti kepaitjain tjarik miwah djinah keanggēn noembas 
perabot mekarjă ring tjarik. Pemoepoet Nang Tamped oerip-
ipoenē legă, tan kekirangan peboektian, sajan soeē ipoen 
sajan soegih. Sesampornnē pianakipoenē lepas saking pese-

